ඇමුණුම 01
සහභාගිත්ව සංවර්ධන ක්‍රමවේදය භාවිතා කර ඒකාබද්ධ  සමාජ සංවර්ධන
වැඩසටහනක් ක්‍රියාත්මක කිරීම
1995 වර්ෂයේ සමෘද්ධි වැඩසටහන ආරම්භ කිරීමේ ප්‍රමුඛතම  පරමාර්ථය වුයේ දළිඳුකම පිටුදැකීමයි.  ඒ සඳහා විවිධ ප්‍රවේශයන් ඔස්සේ  වැඩසටහන් ක්‍රියාවට නංවන ලදි. එහි ප්‍රතිඵලයක් ලෙස 2002 වර්ෂයේ 22.7 % ක් පැවැති දරිද්‍රතා දර්ශකය  2016 වන විට 4.1% දක්වා ඉතා ප්‍රශස්ථ මට්ටමකින් පහත ගොස් තිබුණි.මේ ආකාරයෙන් අඩු ප්‍රතිශතයක් ලෙස දරිද්‍රතා දර්ශකය වාර්තා වුවත් තවමත් පවුල් මිලියන 1.74 ක්    සමෘද්ධි සහනාධාර ලැබීම බොහෝ අයගේ විමසිමට ලක්ව ඇත.
 සමෘද්ධි හා අඩු ආදායම්ලාභි ප්‍රජාවගේ ජන ජිවිතය සංවර්ධනය කිරීම සඳහා බොහෝ ආර්ථික වැඩසටහන් ක්‍රියාවට නංවා ඇතත් දිනෙන් දින වර්ධනය වන සමාජීය ගැටලු නිසා අපේක්ෂිත ඉලක්කයන් කරා ලඟවීමට නොහැකි වී ඇත. ප්‍රජාවගේ සමාජීය ගැටලු වලට ආමන්ත්‍රණය කිරීම සඳහා බොහෝ ආයතන ගත නිළධාරින් ග්‍රාමීය හා ප්‍රාදේශිය මට්ටමින් රාජකාරිවල නිරතව ඇතත් ඔවුන් එකාබද්ධ ප්‍රවේශයකින් කටයුතු නොකිරීම නිසා පොදුවේ ග්‍රාමීය ප්‍රජාව මුහුණ දෙන ගැටලුවලට තිරසාර විසදුම් ලබා ගැනීමට නොහැකි වී ඇත.
එම අභියෝගය ජය ගැනීම සඳහා 2022 වර්ෂයේ  සහභාගිත්ව සංවර්ධන ක්‍රමවේදය භාවිතා කර ඒකාබද්ධ  සමාජ සංවර්ධන වැඩසටහනක් ක්‍රියාත්මක කිරීමට සමෘද්ධි සංවර්ධන දෙපාර්තමේන්තුව සැලසුම් කර ඇත. ඒ අනුව 2019 වර්ෂයේ ජාතික සමාජ සංවර්ධන ආයතනය මගින් උපදේශන ඩිප්ලෝමා පාඨමාලාව හැදෑරු සමාජ සංවර්ධන සහකාරුවන්  මගින් ගම්මාන 150 ක් සංවර්ධනය කිරීමට අදහස් කර ඇත.
  සමාජ සවිබල ගැන්වීමේ දී සමාජ සංවර්ධනය වැදගත් වන්නේ ඇයි
දුප්පත්කම නිසා අහාර නොමැතිව පුද්ගලයන් මියයැම පිළිබඳ අත්දැකිම් අප සමාජයේ විරල වුවත් බොහෝ සමාජ ගැටළු නිසා දෛනිකව පීඩාවට පත්වන පුද්ගල සංඛ්‍යාව අතිවිශාලය. පහත සඳහන් ගැටළු වලින් පීඩාවට පත්වන පුද්ගලයන් පිළිබඳව අසන්නට ලැබේන තොරතුරු ඒ බව මනාව තහවුරු කරයි. 
· මත්ද්‍රව්‍ය භාවිතය
· දුම්වැටි භාවිතය
· ළමා අපයෝජන සංඛ්‍යාව
· ගෘහස්ථ ප්‍රචණ්ඩත්ව සංඛ්‍යාව
· සොරකම් හා ගෙවල් මංකොල්ලකෑම  සංඛ්‍යාව
· මන්ද පෝෂණයෙන් පෙලෙන දරුවන් සංඛ්‍යාව
· රක්තහීනතාවයෙන් පෙලෙන මව්වරුන් සංඛ්‍යාව
· අඩු වයස් විවාහයන් සංඛ්‍යාව
· දික්කසාද වු පවුල් සංඛ්‍යාව
· පාසල් නොයන ළමුන් සංඛ්‍යාව
· රැකියා විරහිත තරුණ තරුණියන් සංඛ්‍යාව
· සිරගත වි ඇති පුද්ගලයන් සංඛ්‍යාව
· මානසික රෝගීන් සංඛ්‍යාව
· විදේශ ගත වු කාන්තාවන් ඇති පවුල් සංඛ්‍යාව
මෙයින්  ගැටළු කිහිපයක වර්තමාන දත්තයන්  විමසා බලමු. 
වර්තමානයේ අප සමාජය මුහුණ දී ඇති ප්‍රබලම සමාජීය ගැටළුවක් වන්නේ මත්ද්‍රව්‍ය හා දුම්වැටි භාවිතයයි. අන්තරායාකාර ඖෂධ පාලක මණ්ඩලය  2019 වර්ෂයේ නිකුත් කළ මත්ද්‍රව්‍ය භාවිතයේ ව්‍යාප්තිය පිළිබඳව ජාතික සමික්ෂණය අනුව සිගරට් භාවිතා කරන පුද්ගල සංඛ්‍යාව 2,406,581 හෙවත්  15.08% කි. මද්‍යසාර භාවිතා කරන පුද්ගල සංඛ්‍යාව 3,035,143 කි. ප්‍රතිශතයක් ලෙස 19.93% කි.  මෙම සංඛ්‍යා ලේඛන තුළ අඩු ආදායම්ළාභින් බහුතරයක් නියෝජනය වේ. එමෙන්ම දැනට ගනනය කර ඇති ආකාරයට දුප්පතුන් තම දෛනික ආදායමෙන් 1/3 මේ සඳහා වැය කරන බව පිළිගෙන ඇත.
මෙයින් පැහැදිලි වන්නේ මත්ද්‍රව්‍ය හා දුම්වැටි භාවිතය දුප්පත්කමේ සදාකාලික පැවැත්ම සඳහා සෘජු බලපෑමක් ඇති කරන බවයි.  වාර්ෂිකව රටේ සංවර්ධනය සඳහා වැය කරන මුදල මෙන් සිය දහස් ගුණයක් මත්ද්‍රව්‍ය හා දුම්වැටි භාවිතය සඳහා වැය කරයි. එමෙන්ම  පවුල් ඒකක මුහුණ දෙන විවිධ ගැටළු සමඟ අන්‍යෝන්‍ය බැඳිමක් ද ඇති බවයි.
ළමා මන්දපෝෂණය ද මේ ආකාරයෙන්ම සමාජය මුහුණ දෙන ප්‍රධාන සමාජීය ගැටළුවකි. 2016 වර්ෂයේ සෞඛ්‍ය අමාත්‍යාංශය සිදු කල ජනවිකාශන හා සෞඛ්‍ය සමීක්ෂණය අනුව සමස්ථයක් ලෙස වයසට සාපේක්ෂව ශරිරය වර්ධනය නොවීම හෙවත් කුරුවීම ළමා ජනගහනයෙන් 17% කි.  එමෙන්ම වයසට සාපේක්ෂව ශරිරය කෙට්ටුවීම(කෘශ ) ළමා ජනගහනයෙන් 15% කි.  ළමුන් අතර අඩුබර අනුපාතය  21% කි. මෙම දත්තයන් නාගරික, ග්‍රාමීය හා වතු ලෙස වෙනස් වන බවද දැකිය හැකිය.
මෙයින් පැහැදිලි වන්නේ ඉහත සඳහන් සියළුම සමාජීය ගැටළු ඇති වීම කෙරෙහි දුප්පත්කම  සෘජුවම සම්බන්ධ වන බවත්, දුප්පතකමේ අභියෝගය සැබැ ලෙස ජය ගැනීමට නම්  සමස්ත ගැටළු වලට පිළියම් යෙදීම අත්‍යවශ්‍ය බවත්ය. ඒ සඳහා දිවයින පුරා ප්‍රාදේශිය ලේකම් කොට්ඨාශ මට්ටමින් උපදේශන ඩිප්ලෝමාව හැදැරු සමෘද්ධි කළමනාකරුවන්, සමාජ සංවර්ධන සහකාරුවන් හා සමාජ සංවර්ධන නිළධාරින් මුලිකත්වයෙන් ගම්මාන 150 ක් හදුනාගෙන ඒකාබද්ධ ප්‍රවේශයකින්  සියළුම රාජ්‍ය හා රාජ්‍ය නොවන සංවිධාන සමග ඒකාබද්ධ  වැඩසටහනක් ක්‍රියාත්මක කිරීමෙන්  සාර්ථක ප්‍රතිඵල නෙලා ගත හැකිය.
යෝජිත වැඩසටහන
ශ්‍රි ලංකාවේ වර්තමාන රාජ්‍ය සේවය දෙස අවධානය යොමු කර බලන විට මතු සඳහන් සියළුම සමාජීය ගැටළු අවම කිරීම හා පාලනය කිරීම සඳහා ජාතික මට්ටම, දිස්ත්‍රික් මට්ටම, ප්‍රාදේශිය මට්ටම හා වසම් මට්ටම දක්වා විශාල නිළධාරි සංඛ්‍යාවක් කටයුතු කරයි. වසම් මට්ටමට නිළධාරින් 6 දෙනෙකු රාජකාරි කටයුතු වල නිරතවන අතර ප්‍රාදේශිය ලේකම් කාර්යාල මට්ටමින් අනුයුක්ත නිළධාරින්ගේ  සංඛ්‍යාව 30 ට වැඩිය.  එමෙන්ම පළාත් සභා මට්ටමින් ද සමහර විෂයන් සඳහා නිළධාරින් කටයුතු කරයි. 
මේ ආකාරයට විශාල නිළධාරින් සංඛ්‍යාවක් හුදකලාව විවිධ වැඩසටහන් ක්‍රියාත්මක කළත් වාර්තා වන සමාජීය ගැටළු වල වර්ධනයක් මිසක් අවම වීමක් දැකිය නොහැකිය.  ඊට හේතු වී ඇත්තේ සමාජීය ගැටළු පිළිබඳව දත්ත පද්ධතියක් නොමැති වීම හා ගැටළු අවම කිරීම සඳහා ඒකාබද්ධ ප්‍රවේශයකින් කටයුතු නොකිරිමයි. එබැවින් පහත පියවරයන් අනුව වැඩසටහන සැලසුම් කිරීමට අපේක්ෂිතය.
1.  ඇමුණුම 01 A   ග්‍රාම නිළධාරි වසම් මට්ටමින් සියළු සමාජීය ගැටළු හඳුනා ගැනීම පවුල් සංවර්ධන සැලස්ම
                              සකස් කිරීම    
2. ඇමුණුම 02 B    වසමේ තොරතුරු ඇතුලත්ව ග්‍රාම සංවර්ධන සැලස්ම සකස් කිරීම
3. ඇමුණුම 03 C  අනුව හදුනාගත් සමාජීය ගැටළු සඳහා ක්‍රියාකාරි සැලස්ම සකස් කිරිම
ගම්මාන සංවර්ධන වැඩසටහනේ දී එක් එක් නිළධාරින් සතු කාර්යභාරය.
1. වසම භාර සමෘද්ධි සංවර්ධන නිළධාරියාගේ කාර්යභාරය.
    ගම්මානය හදුනා ගැනීමෙන් පසු අදාල වසමට සම්බන්ධ උපදේශන ඩිප්ලෝමා පාඨමාලාව හැදැරූ නිළධාරියා සමඟ සම්බන්ධ වී පහත සඳහන් ක්‍රියාකාරකම් සිදුකළ යුතුය.
· වසමට සෘජුවම සම්බන්ධව රාජකාරි කරන රාජ්‍ය  නිළධාරින්ගේ සහයෙන් වසමේ ප්‍රජාව මුහුණ දෙන  ගැටළු නිවැරැදිව හදුනා ගැනීම. 
· එම ගැටළු හදුනා ගැනීමෙන් පසු ඒ මත පදනම්ව පවුල් සංවර්ධන සැළස්ම සකස් කිරිම
· වසමේ සියලු තොරතුරු ඇතුලත් ග්‍රාම සංවර්ධන සැළස්ම සකස් කිරීම
· හදුනා ගත්  ගැටළු අනුව   එක් එක් ගැටළුව සඳහා  ක්‍රියාකාරි සැලසුම් සකස් කිරීම.
· ක්‍රියාකාරි සැළස්ම අනුව බාහිර ආයතන සතු මානව හා භෞතික සම්පත් සම්බන්ධ කර ගෙන ගැටළුවට තිරසර විසදුම් සඳහා අවශ්‍ය සම්බන්ධිකරණය.
· ක්‍රියාකාරකම් වල ප්‍රගතිය සමෘද්ධි ප්‍රජාමුල බැංකු සමිතිය වෙත වාර්තා කිරීම
 2.  උපදේශන ඩිප්ලෝමා පාඨමාලාව හැදැරූ නිළධාරියාගේ කාර්යභාරය 
       මෙම පාඨමාලාව සමෘද්ධි කළමනාකරුවන්, සමාජ  සංවර්ධන නිළධාරින් හා සමෘද්ධි සංවර්ධන නිළධාරින් යන කාණ්ඩායම් හදරා ඇත. ඒ පාඨමාලාව හැදෑරු  එක් නිලධාරියෙකු වසමකට සම්බන්ධ වේ. ඔහු පහත ක්‍රියාකාරකම් සිදු කළ යුතුය. ඒ සඳහා ඔහු හෝ ඇය කුමන ස්ථානයක රාජකාරි කළත් හදුනා ගත් ගම්මානයේ ක්‍රියාකාරකම් සඳහා ප්‍රමාණවත් අවස්ථාවක් ක්ෂේත්‍ර රාජකාරිවල නියලීමට  ලබාදිය යුතුය. 
· වසම භාර සමෘද්ධි සංවර්ධන නිළධාරි සමඟ සම්බන්ධ වි ප්‍රජාව මුහුණ දෙන ගැටළු හදුනා ගැනීම.
· වසම භාර සමෘද්ධි සංවර්ධන නිළධාරි සමඟ සම්බන්ධ වි පවුල් සංවර්ධන සැලසුම් සකස් කිරීම.
· වසම භාර සමෘද්ධි සංවර්ධන නිළධාරි සමඟ සම්බන්ධ ග්‍රාම සංවර්ධන සැළස්ම සකස් කිරීම.
· හදුනාගත් සමාජීය ගැටළු අනුව එක් එක් ගැටළුව සඳහා ක්‍රියාකාරි සැලසුම් සකස් කිරිම.
· ක්‍රියාකාරි සැළස්ම අනුව බාහිර ආයතන සතු මානව හා භෞතික සම්පත් සම්බන්ධ කර ගෙන ගැටළුවට තිරසර විසදුම් සඳහා අවශ්‍ය සම්බන්ධිකරණය.
· හදුනා ගත් ගැටළු විසදීම සඳහා මැදිහත්වීම.( යම් කිසි ගැටළුවක් සඳහා උපදේශනය මැදිහත්වීමක් කරන්නේ නම් එහි දී ප්‍රාදේශිය ලේකම් කොට්ඨාශයේ සේවය කරන උපදේශන නිළධාරි මඟපෙන්වීම යටතේ කටයුතු කිරීම වඩා මැනවි)  
 3.   සමෘද්ධි ප්‍රජාමුල බැංකු සමිති කළමනාකරුගේ කාර්යභාරය
· ප්‍රාදේශිය ලේකම් උපදෙස් අනුව වැඩසටහන මෙහෙයවීම හා ප්‍රගතිය වාර්තා කිරීම
· තම සමෘද්ධි ප්‍රජාමුල බැංකු සමිතියට අයත් වසම්වල ග්‍රාම සංවර්ධන සැළස්ම අනුව සකස් කළ ක්‍රියාකාරි සැලසුම් වල ඉලක්ක සාධනය කර ගැනීමට අන්තර් ආයතන සම්බන්ධිකරණය.
· ක්‍රියාකාරකම් වල ප්‍රගතිය විමසා බැලීම
· වැඩසටහනේ අඛණ්ඩ ඇගයීම
· තෝරාගත් ගම්මාන වල වැඩසටහන් ප්‍රගතිය ප්‍රාදේශිය ලේකම්  වෙත  වාර්තා කිරීම
 4.    මුලස්ථාන කළමනාකරුගේ කාර්යභාරය
· සමෘද්ධි ප්‍රජාමුල බැංකු සමිතිය වෙතින් ලැබෙන   වාර්තා දිස්ත්‍රික් අධ්‍යක්ෂ වෙත යොමු කිරීම
· වැඩසටහනේ ක්‍රියාකාරකම්වලට අදාල අන්තර් ආයතන සම්බන්ධිකරණය
· ගම්මාන සැළස්මට අදාල ක්‍රියාකාරි සැලස්මේ ඇති සංවර්ධන යෝජනා ප්‍රාදේශිය ලේකම් උපදෙස් අනුව ප්‍රාදේශිය සංවර්ධන කමිටුව වෙත ඉදිරිපත් කිරිම
 4.  දිස්ත්‍රික් සමාජ සංවර්ධන කළමනාකරුගේ කාර්යභාරය
· දිස්ත්‍රික් අධ්‍යක්ෂගේ උපදෙස් අනුව ප්‍රධාන කාර්යාලය හා ප්‍රාදේශිය ලේකම් කාර්යාලය අතර වැඩසටහන සම්බන්ධිකරණය
· වැඩසටහනේ ඉලක්ක සාධනය කර ගැනීම සඳහා දිස්ත්‍රික් මට්ටමින් සහය සේවා සම්බන්ධිකරණය
· හැකි සෑම අවස්ථාවකදීම ක්ෂේත්‍රයට ගොස් වැඩසටහනේ ක්‍රියාකාරකම් විමසා බැලීම
· ජාතික මට්ටම දක්වා ප්‍රගතිය වාර්තා කිරීම 
මෙම වැඩසටහන අන්තර් ආයතන සම්බන්ධිකරණයෙන් ක්‍රියාත්මක කිරීමට අපේක්ෂිත පුළුල් වැඩසටහනත් බැගින් හදුනා ගන්නා යටිතල පහසුකම්, ජීවනෝපාය සංවර්ධන, සමාජ සංවර්ධන හා පරිසර සංවර්ධන ව්‍යාපෘති වලට වෙන් වන ප්‍රතිපාදනයන්  ප්‍රමාණවත්  නොවේ. එබැවින් 2022 අයවැය යෝජනා අනුව දේශපාලන අධිකාරිය හා වෙනත් ආයතන සමඟ සාකච්ඡා කර ආදර්ශමත් ගම්මානයක් ගොඩනැගීම සඳහා අවශ්‍ය අමතර ප්‍රතිපාදනයන් සොයා ගැනීම කෙරෙහි අවධානය යොමු කරන්න. එමෙන්ම මෙම වැඩසටහන සාර්ථක කර ගැනීමට ඔබ දක්වන සහයෝගයත්, එහි ඵලදායිතාවයත්, ප්‍රජාවගේ ජන ජිවිතය පරිවර්ථනය කිරීමට දක්වන දායකත්වයත් සැළකිල්ලට ගෙන අඛණ්ඩව පවත්වා ගෙන යාමටත් අදහස් කරමි.
ඇමුණුම්  අංක  - 02   
1. “දිරිය  පියස” නිවාස වැඩසටහන   
නිවසක හිමිකාරීත්වය නොමැති නිසා  විවිධ අපහසුතාවයන්ට ලක්වන අඩු ආදායම්ලාභී ප්‍රජාව ඉලක්ක කර ගනිමින් ඔවුන්ගේ නිවාස අවශ්‍යතාවය හඳුනා ගෙන ඒ සඳහා මැදිහත් වී නිවාස පහසුකම් ලබා දෙමින් මේ වන විටත් සමෘද්ධි වැඩසටහන තුල  සාර්ථක ලෙස ‘‘දිරිය පියස” නිවාස වැඩසටහන ක්‍රියාත්මක වේ. පසුගිය වර්ෂයේ එක් නිවසකට ලබාදුන් රු. 200,000 වෙනුවට මෙම වර්ෂයේ නිවසකට රු.250,000/=ක් බැගින්  මුදල් ප්‍රතිපාදන ප්‍රමාණයක් වෙන්කර ඇති අතර නිවාස 79 ක් ඉදිකිරීමට අපේක්ෂිතය.
ඒ අනුව ඔබ දිස්ත්‍රික්කය සඳහා වෙන් වන නිවාස සංඛ්‍යාව හා වෙන්වන ප්‍රතිපාදන ප්‍රමාණය ඇමුණුම් අංක 9 හි දක්වා ඇත. 2022 වර්ෂයේ ලැබි ඇති සීමිත ප්‍රතිපාදන මත ප්‍රාදේශිය ලේකම් කොට්ඨාශ මට්ටමින් නිවාස ඉදිකිරිම් සිදුකිරීමට අපහසු බැවින් ප්‍රජා සහභාගිත්ව සංවර්ධන ක්‍රමවේදය භාවිතා කර සංවර්ධනය කිරීමට යෝජිත ගම්මානවල නිවාස අවශ්‍යතාවය සඳහා ප්‍රම්‍රඛත්වය ලබාදීමට කටයුතු කරන්න.  2022 අයවැය යෝජනා අනුව කාර්තුමය වශයෙන් ප්‍රතිපාදන වෙන් වන බැවින් ඒ අනුව නිවාස ඉදිකිරිම් කටයුතු සැලසුම් කර ගැනීම යෝග්‍ය වේ.
ප්‍රතිලාභින් හදුනා ගැනීමේ නිර්නායක, එම ක්‍රියාවලියට සම්බන්ධ නිළධාරින්ගේ සංයුතිය හා මුලික සමික්ෂණ වාර්තාව 2021 චක්‍රලේඛය අනුව ඒ ආකාරයෙන් වලංගු වේ. සෑම නිවාස ප්‍රතිලාභියෙක් පිළිබඳවම මූලික තොරතුරු වාර්තා ලබා ගත යුතු වේ. එය ඇමුණුම් අංක 1.A පරිදි ම සකස් විය යුතුය. පත්‍රිකාව සම්පූර්ණ කිරීම අදාල ග්‍රාම නිලධාරී වසමේ සමෘද්ධි සංවර්ධන නිලධාරී විසින් සිදු කළ යුතු අතර මෙම වාර්තාව සමඟ ප්‍රතිලාභියා දැනට සිටින නිවස සම්පූර්ණයෙන් විදහා දැක්වෙන පැහැදිලි ඡායාරූපයක් ලබා දීම අත්‍යාවශ්‍ය වේ. හිමිකාරීත්වය පිළිබඳව නීත්‍යානුකූලව ඉඩමේ ඔප්පුවක් නොමැති ප්‍රතිලාභීන් තම හිමිකාරිත්වය සඳහා නිරවුල් ලිඛිත සාක්ෂියක් ග්‍රාම නිළධාරි නිර්දේශයෙන් ප්‍රාදේශිය ලේකම් අනුමැතියෙන් ඉදිරිපත් කල යුතු වේ. මෙම ප්‍රතිලාභීන්ගේ සියළු වාර්තා ප්‍රාදේශීය ලේකම් කාර්යාලයේ ද පිටපතක් සහිතව දිස්ත්‍රික් ලේකම් කාර්යාලය සතුව තිබිය යුතු අතර, අදාල නාම ලේඛනය ( ඇමුණුම් අංක 01 B අනුව ) හා ඡායාරූප කට්ටලය පමණක් 2022.03.31 දිනට පෙර ප්‍රධාන කාර්යාලය වෙත ලැබීම ප්‍රමාණවත්  වේ.
හදුනා ගත් නිවාස ප්‍රාදේශිය ලේකම්ගේ නිර්දේශයෙන් දිස්ත්‍රික් සමෘද්ධි අධ්‍යක්ෂකගේ  අනුමැතියෙන් ක්‍රියාත්මක කළ හැකිය. එමෙන්ම යම් සංශෝධනයක් කිරීමට අවශ්‍ය වන්නේ නම් ඒ ත්‍රමවේදයම අනුගමනය කළ හැකිය. 
මූල්‍ය ප්‍රතිපාදන ලබාදීම හා වාරික නිදහස් කිරීම.
	වාරිකය
	                 මුදල(රු:)


	   නිවසඉදිකෙරෙන          අදියරයන්


	දෙවන කාර්තුව
	අත්තිවාරම හා බිත්ති සැකසීම
	     75,000.00

	තුන්වන කාර්තුව
	වහලය සෙවිලි කිරීම, දොර ජනෙල් සවිකිරීම
	   115,000.00

	හතරවන
	කපාරාරු කිරීම, බිම සැකසීම, වැඩ අවසන් කිරීම
	     60,000.00


වසම් මට්ටමින් තෝරාගත් නිවාස ප්‍රතිලාභීන්ට, අදාල තාක්ෂණික නිලධාරියෙකුගේ සහතිකය මත ඉහතින් සඳහන් අදියරයන්ට නියමිත වැඩ කොටස් නිම කළ බවට සහතික කිරීමෙන් පසු ප්‍රතිපාදන නිදහස් කළ හැකිය.‘‘දිරිය පියස” නිවාස වැඩසටහන සාර්ථක කර ගැනීම සඳහා දිස්ත්‍රික්කයේ සියලුම නිලධාරීන් දක්වන සහයෝගය ඉතා කෘතවේදීව අගය කරමි.                         
ඇමුණුම 03
2. දුම්වැටි හා මත්ද්‍රව්‍ය නිවාරණය, ගෘහ කලමනාකරණය හා සතුටු පවුල් වැඩසටහන
හැදින්වීම 

වර්තමාන පවුල් ඒකකය දෙස අවධානය යොමු කර බලන විට ඔවුන් යම් පමණකින් ආර්ථික සංවර්ධනය අත්පත් කර ගත්තද  දුම්වැටි භාවිතය , මත්ද්‍රව්‍ය හා මත්පැන්වලට ගොදුරු විම නිසා  සමාජීය සංස්කෘතිකමය වශයෙන් අත්පත් කරගෙන ඇති  පරාජයන් අතිමහත්ය. එබැවින් ආර්ථික සංවර්ධනයට සමගාමිව යමින් සමාජීය සංවර්ධන ඉලක්කයන් සාක්ෂාත් කර ගැනීමට ප්‍රජාවගේ අවබෝධය දියුණු කිරීම තුළින් තෘප්තිමත් පවුල් ජිවිතයක් ගත කිරිමේ වැදගත්කම, මත්ද්‍රව්‍ය හා මත්පැන්වලින්  අත්මිදීම, ගෘහ කළමනාකරණය යන තේමාවන් යටතේ 2022 වර්ෂයේ පවුල් 10,000 ක් දැනුවත් කිරිමට අපේක්ෂිතය.
මේ යටතේ ප්‍රජා සහභාගිත්ව සංවර්ධන ක්‍රමවේදය භාවිතා කර සංවර්ධනය කිරීමට යෝජිත ගම්මානවල සිදුකරන මුලික සමික්ෂනයෙන් පසු හදුනාගන්නා  මත්ද්‍රව්‍ය හා දුම්වැටි භාවිතයට හුරු වි ඇති පවුල් ඉලක්ක කර   එක් වැඩසටහනක් ක්‍රියාත්මක කළ යුතුය. එසේ ක්‍රියාත්මක කිරීමෙන් පසු තවත් වැඩසටහන් සඳහා ප්‍රතිපාදන ඉතිරිව ඇත්නම් වඩාත් සුදුසු වසමක් තෝරා වැඩසටහන් ක්‍රියාත්මක හැකිය. 
මෙම වැඩසටහන ක්‍රියාත්මක කිරීමේදී එක් පුද්ගලයකුට සංග්‍රහ වියදම්, ලිපිද්‍රව්‍ය හා සම්පත්දායක දීමනා ලෙස රුපියල් 450 ක් වන සේ එක් වැඩසටනකට  රුපියල් 29,700 ක ප්‍රතිපාදන වෙන්කර ඇත. ඒ අනුව අවම වශයෙන් එක් වැඩසටහනක්  පුද්ගලයින් 66 ක් වත් සම්බන්ධ කරගත යුතුය.  අවම වශයෙන් පැය 05 ක් වත් ආවරණය වන පරිදි මත්ද්‍රව්‍ය හා දුම්වැටි  භාවිතය වැළැක්වීම, ගෘහ කළමනාකරණය යන විෂයන් යටතේ න්‍යායාත්මක මෙන්ම ප්‍රායෝගික දැනුම ඇති වඩාත් සුදුසු සම්පත්දායකයින් සම්බන්ධ කරගනිමින් ඵලදායි එක්දින වැඩසටහන් පැවැත්වීමට කටයුතු කළ යුතුය. 
වැඩසටහනේ විෂය අන්තර්ගතය.
1. මත්ද්‍රව්‍ය හා දුම්වැටි භාවිතයෙන් වැලකීම
2. ගෘහ කළමනාකරණය
වැඩසටහන ක්‍රියාත්මක කිරිමෙන් අපේක්ෂිත ප්‍රතිඵල
තෝරාගත් ගම්මානවල සිදුකරන සමික්ෂණය  හදුනා ගන්නා මද්‍යසාර හා දුම්වැටි භාවිතයට අදාල ගැටළු  සඳහා සකස් කරනු ලබන ක්‍රියාකාරි සැලසුම් අනුව අදාල ක්‍රියාකාරකම් සිදුකර අපේක්ෂිත ප්‍රතිඵල ලඟකාරගත යුතුය. මේ පිළිබඳව වසම භාර සමෘද්ධි සංවර්ධන නිළධාරි හා සමාජ සංවර්ධන සහකාර නිළධාරිට අවශ්‍ය මඟපෙන්විමි දැනටමත් ලබා දී ඇත.
2022 අයවැය යෝජනා අනුව ලබාදී ඇති ප්‍රතිපාදන කාර්තුමය වශයෙන් වැය කිරීමට යෝජිත බැවින් දුම්වැටි හා මත්ද්‍රව්‍ය නිවාරණය, ගෘහ කලමනාකරණය හා සතුටු පවුල් වැඩසටහනට ලබාදෙන ප්‍රතිපාදන 2 කාර්තුව තුළ වැය කිරීමට කටයුතු කළ යුතුය.( ඔබ දිස්ත්‍රික්කයට අදාල  වැඩසටහන් සංඛ්‍යාව වෙන්වන මුදල ඇමුණුම 8  සඳහන්ව ඇත.)
ඇමුණුම අංක 04                                                                                                                                                                                                                                                       
04. සමෘද්ධි ප්‍රතිලාභීන්ගේ මානසික සෞඛ්‍යය වැඩි දියුණු කිරීමේ වැඩසටහන
සමෘද්ධි වැඩසටහන හා බද්ධ වී සිටින ප්‍රජාවගේ  මානසික සෞඛ්‍යය වැඩි දියුණු කිරීම සඳහා ඔවුන්ගේ දැනුවත්භාවය වැඩි දියුණු කිරීමත්, අවශ්‍ය අවස්ථාවලදී අදාල ආයතන හා සම්බන්ධීකරණ කටයුතු සිදුකරමින් ඔවු‍න්  මානසික වශයෙන් සවිබලගැන්වීමත් මෙමගින් අපේක්ෂිතය.
එමෙන්ම සමෘද්ධි ව්‍යාපාරය වටා ඒකරාශි වී සිටින දුප්පත් ප්‍රජාව සවිබල ගැන්වීමේ දී ඔවුන්ගේ ආර්ථික හා සමාජීය මට්ටම ඉහල නැංවීම සඳහා මානසික සවිබල ගැන්විම ඉතා වැදගත් සාධකයක් බව සංවර්ධන මනෝවිද්‍යාඥයින් පෙන්වා දී ඇත. ඔවුන්ට අනුව සංවර්ධනය යනු කායික, මානසික, ආර්ථික , සමාජීය, අධ්‍යාත්මික හා පාරිසරික යන සියලු අංශයන්ගෙන්  සම්පුර්ණ විය යුතු බවයි. මෙයින්ද ප්‍රධානම සාධකය වන්නේ මානසික සංවර්ධනයයි. 2022 වර්ෂයේ සමෘද්ධි ප්‍රතිලාභීන්ගේ මානසික සෞඛ්‍යය වැඩි දියුණු කිරීමේ වැඩසටහන යටතේ පවුල් 10,000 ක් දැනුවත් කිරිමට අපේක්ෂිතය.
 මේ යටතේ ප්‍රජා සහභාගිත්ව සංවර්ධන ක්‍රමවේදය භාවිතා කර සංවර්ධනය කිරීමට යෝජිත ගම්මානවල සිදුකරන මුලික සමික්ෂණයෙන් පසු හදුනාගන්නා  මානසික ගැටළුවලට ගොදුරු වි ඇති පවුල් ඉලක්ක කර   එක් වැඩසටහනක් ක්‍රියාත්මක කළ යුතුය. එසේ ක්‍රියාත්මක කිරීමෙන් පසු තවත් වැඩසටහන් සඳහා ප්‍රතිපාදන ඉතිරිව ඇත්නම් වඩාත් සුදුසු වසමත් තෝරා වැඩසටහන් ක්‍රියාත්මක හැකිය. 
මෙම වැඩසටහන ක්‍රියාත්මක කිරීමේදී එක් පුද්ගලයකුට සංග්‍රහ වියදම්, ලිපිද්‍රව්‍ය හා සම්පත්දායක දීමනා ලෙස රුපියල් 450 ක් වන සේ එක් වැඩසටනකට  රුපියල් 29,700 ක ප්‍රතිපාදන වෙන්කර ඇත. ඒ අනුව අවම වශයෙන් එක් වැඩසටහනක්  පුද්ගලයින් 66 ක් වත් සම්බන්ධ කරගත යුතුය.  අවම වශයෙන් පැය 05 ක් වත් ආවරණය වන මානසික සෞඛ්‍ය ප්‍රවර්ධනය යටතේ න්‍යායාත්මක මෙන්ම ප්‍රායෝගික දැනුම ඇති වඩාත් සුදුසු සම්පත්දායකයින් සම්බන්ධ කරගනිමින් ඵලදායි එක්දින වැඩසටහන් පැවැත්වීමට කටයුතු කළ යුතුය. 
වැඩසටහන ක්‍රියාත්මක කිරිමෙන් අපේක්ෂිත ප්‍රතිඵල
 තෝරාගත් ගම්මානවල   සිදුකරන සමික්ෂණය මගින් හදුනා ගන්නා  මානසික ගැටළුවලට අදාලව සකස් කරනු ලබන ක්‍රියාකාරි සැලසුම් අනුව අදාල ක්‍රියාකාරකම් සිදුකර අපේක්ෂිත ප්‍රතිඵල ලඟාකරගත යුතුය. මේ පිළිබඳව වසම භාර සමෘද්ධි සංවර්ධන නිළධාරි හා සමාජ සංවර්ධන සහකාර නිළධාරිට අවශ්‍ය මඟපෙන්විමි දැනටමත් ලබා දී ඇත.
2022 අයවැය යෝජනා අනුව ලබාදී ඇති ප්‍රතිපාදන කාර්තුමය වශයෙන් වැය කිරීමට යෝජිත බැවින් දුම්වැටි හා මත්ද්‍රව්‍ය නිවාරණය, ගෘහ කලමනාකරණය හා සතුටු පවුල් වැඩසටහනට ලබාදෙන ප්‍රතිපාදන 3 කාර්තුව තුළ වැය කිරීමට කටයුතු කළ යුතුය. .( ඔබ දිස්ත්‍රික්කයටඅදාල  වැඩසටහන් සංඛ්‍යාව වෙන්වන මුදල ඇමුණුම 8  සඳහන්ව ඇත.)
ඇමුණුම්  අංක  - 05  
බෝනොවන රෝග අවම කිරිම සඳහා කාබනික ආහාර ප්‍රවර්ධන වැඩසටහන
දුප්පත්කම අවම කිරීම සඳහා දුප්පතුනගේ කායික නිරෝගීභාවය පැවැතිම අත්‍යවශ්‍ය සාධකයකි. මිනිසුන් රෝගී වීම ස්වභාවික වුවත් ඔවුන්ගේ චර්යාවන්ගේ බලපෑම මත කිසිවෙක් රෝගී වන්නේ නම් චර්යාවන් වෙනස් කිරීමෙන් එය වලක්වා ගත හැකිය. වර්තමානයේ ශ්‍රී ලංකීක සමාජය මුහුණ දී ඇති බෝනොවන රෝග වලට හේතු වී ඇත්තේ  ද මානව චර්යාවන්ය.
බෝනොවන රෝග ලෙස ප්‍රධාන වශයෙන් හදුනාගෙන ඇත්තේ පිලිකා, දිවැඩියාව, හෘදරෝග, නිදන්ගත පෙනහළු රෝග, වකුගඩු රෝග හා අක්මා රෝග  යනාදියයි. අද මෙම රෝගයන්ට වයස් භේදයකින් තොරව කුඩා ළමුන් පවා ගොදුරු වන ප්‍රවනතාවයක් ඇත. දිනකට රෝගීන් 80 ක් පමණ වාර්තා විමෙන් ඒ බව පැහැදිලි වේ.මෙම තත්ත්වයන්ට හේතු වී ඇත්තේ වස විස අන්තර්ගත ආහාර පරිභෝජනය කිරීම, ක්ෂණික ආහාර වර්ග අනුබව කිරීම, මත්ද්‍රව්‍ය හා දුම්වැටි භාවිතය, අපිරිසිදු ජලය පානය කිරීම හා ආතතිය වැනි සාධකයන්ය. මේ සියලු තත්ත්වයන් පුද්ගල ආකල්ප හා චර්යාවන් වෙනස් කිරිමෙන් අවම කළ හැකිය.  එමෙන්ම දේශිය වශයෙන් නිෂ්පාදනය කළහැකි  හා සපයා ගතහැකි වසවිස නොමැති ආහාර වර්ග පරිභෝජනය ඉහල දැමිය හැක. 2022 වර්ෂයේ සමෘද්ධි ප්‍රතිලාභීන්ගේ බෝනොවන රෝග අවම කිරිම සඳහා කාබනික ආහාර ප්‍රවර්ධන  කිරීමේ වැඩසටහන යටතේ  පවුල් 10000 ක් දැනුවත් කිරිමට අපේක්ෂිතය. 
මේ යටතේ ප්‍රජා සහභාගිත්ව සංවර්ධන ක්‍රමවේදය භාවිතා කර සංවර්ධනය කිරීමට යෝජිත ගම්මානවල සිදුකරන මුලික සමික්ෂණයෙන් පසු හදුනාගන්නා  බෝනොවන රෝගවලට ගොදුරු වි ඇති පවුල් ඉලක්ක කර   එක් වැඩසටහනක් ක්‍රියාත්මක කළ යුතුය. එසේ ක්‍රියාත්මක කිරීමෙන් පසු  ප්‍රතිපාදන ඉතිරිව ඇත්නම් වඩාත් සුදුසු වසමත් තෝරා වැඩසටහන් ක්‍රියාත්මක කළ  හැකිය. 
මෙම වැඩසටහන ක්‍රියාත්මක කිරීමේදී එක් පුද්ගලයකුට සංග්‍රහ වියදම්, ලිපිද්‍රව්‍ය හා සම්පත්දායක දීමනා ලෙස රුපියල් 450 ක් වන සේ එක් වැඩසටනකට  රුපියල් 29,700 ක ප්‍රතිපාදන වෙන්කර ඇත. ඒ අනුව අවම වශයෙන් එක් වැඩසටහනක්  පුද්ගලයින් 66 ක් වත් සම්බන්ධ කරගත යුතුය.  අවම වශයෙන් පැය 05 ක් වත් ආවරණය වන පරිදි කායික නීරෝගීභාවය ප්‍රවර්ධනය යටතේ න්‍යායාත්මක මෙන්ම ප්‍රායෝගික දැනුම ඇති වඩාත් සුදුසු සම්පත්දායකයින් සම්බන්ධ කරගනිමින් ඵලදායි එක්දින වැඩසටහන් පැවැත්වීමට කටයුතු කළ යුතුය. 
වැඩසටහන ක්‍රියාත්මක කිරිමෙන් අපේක්ෂිත ප්‍රතිඵල
 තෝරාගත් ගම්මානවල   සිදුකරන සමික්ෂණය මගින් හදුනා ගන්නා  බෝනොවන රෝගවලට ගොදුරු වී ඇති පවුල් ඉලක්ක කර සකස් කරනු ලබන  ක්‍රියාකාරි සැලසුම් අනුව අදාල ක්‍රියාකාරකම් සිදුකර අපේක්ෂිත ප්‍රතිඵල ලඟාකරගත යුතුය. මේ පිළිබඳව වසම භාර සමෘද්ධි සංවර්ධන නිළධාරි හා සමාජ සංවර්ධන සහකාර නිළධාරිට අවශ්‍ය මඟපෙන්විමි දැනටමත් ලබා දී ඇත.
2022 අයවැය යෝජනා අනුව ලබාදී ඇති ප්‍රතිපාදන කාර්තුමය වශයෙන් වැය කිරීමට යෝජිත බැවින් දුම්වැටි හා මත්ද්‍රව්‍ය නිවාරණය, ගෘහ කලමනාකරණය හා සතුටු පවුල් වැඩසටහනට ලබාදෙන ප්‍රතිපාදන 4 කාර්තුව තුළ වැය කිරීමට කටයුතු කළ යුතුය. .( ඔබ දිස්ත්‍රික්කයටඅදාල  වැඩසටහන් සංඛ්‍යාව වෙන්වන මුදල ඇමුණුම 8  සඳහන්ව ඇත.)
ඇමුණුම 06
සමෘද්ධිලාභී හා අඩු ආදායම්ලාභීන් සඳහා සනීපාරක්ෂක වැසිකිළි පහසුකම් සැපයීම 
 සනීපාරක්ෂක  වැසිකිළි පහසුකම් නොමැති බැවින් විවිධ අපහසුතාවයන්ට ලක්වන සමෘද්ධිලාභී හා අඩු ආදායම්ලාභී ප්‍රජාව හඳුනාගෙන සනීපාරක්ෂක වැසිකිළි පහසුකම් ලබාදීමේ වැඩසටහනක් ක්‍රියාත්මක කිරීමට 2022 වර්ෂයේ ද සමාජ සංවර්ධන අංශය විසින් සැලසුම් කර ඇත. මෙවර ලැබි ඇති සිමිත ප්‍රතිපාදන සීමාව මත සැම ප්‍රාදේශිය ලේකම් කොට්ඨාශයකටම සනීපාරක්ෂක වැසිකිලි පහසුකම් සැපයීමට අපහසු බැවින් ප්‍රජා සහභාගිත්ව සංවර්ධන ක්‍රමවේදය භාවිතා කර සංවර්ධනය කිරීමට යෝජිත ගම්මානවල වැසිකිලි අවශ්‍යතාවය සඳහා ප්‍රම්‍රඛත්වය ලබාදීමට කටයුතු කරන්න.  2022 අයවැය යෝජනා අනුව  ඔබ දිස්ත්‍රික්කයට වෙන්වන වැසිකිළි ප්‍රමාණය හා  අනුව කාර්තුමය වශයෙන් ප්‍රතිපාදන වෙන්වන ආකාරය ඇමුණම10 සඳහන්ව ඇත.
නිර්දේශිත සනීපාරක්ෂක වැසිකිළි පහසුකම් නොමැති සමෘද්ධිලාභී හා අඩු ආදායම්ලාභී ප්‍රතිලාභින් අතරින් ප්‍රමුඛත්වය අනුව තෝරාගනු ලබන ප්‍රතිලාභීන් සඳහා එක් අයෙකුට   රු.30,000/  ක් සමාජ සංවර්ධන හා පරිසර අංශය  යටතේ නිකුත්කරනු ලැබේ.
ඊට අමතරව පරිත්‍යාගශීලීන්, හිතවතුන්, අසල්වැසියන්, ප්‍රජාමූල සංවිධානවල සාමාජිකයින්ගේ  සහභාගීත්වය හා දායකත්වය ලබා සාමූහික ප්‍රයත්නයකින් සනීපාරක්ෂක  වැසිකිළියක් ඉදිකිරීම කල යුතුවේ.
04. ප්‍රතිලාභීන් හඳුනාගැනීමේදී  පහත සඳහන් කරුණු පිළිබඳ විශේෂ අවධානය යොමුකළ යුතු වේ. 
1.ප්‍රතිලාභියා සනීපාරක්ෂක වැසිකිළි පහසුකම් නොමැති සමෘද්ධිලාභී හෝ අඩු ආදයම්ලාභී අයෙක් විය යුතුය.
2.වැසිකිලියක් ඉදිකිරීමට ප්‍රමාණවත් ඉඩක් ඔහු සතු විය යුතුය.
3.මෙම වැසිකිළි ඉදිකිරීමේ දී ප්‍රතිලාභියාගේ දායකත්වය දායකත්වය හා කැපවීම පිළිබඳව ද   සැලකිලිමත් වීම    අත්‍යාවශ්‍ය වේ.
4. යෝජිත සනීපාරක්ෂක වැසිකිළි වැඩසටහන ක්‍රියාත්මක කිරීමේ වගකීම හා කාල රාමුව පෙර පරිදි වේ
5. ප්‍රතිලාභියෙක් පිළිබඳවම මූලික තොරතුරු වාර්තා ලබා ගත යුතු වන අතර එය පෙර වර්ෂයේ  පරිදිම සකස් විය යුතුය.( 2021 චක්‍රලේඛය අනුව )
6. අදාල නාම ලේඛණය ඇමුණුම් අංක 02 අනුව(වැසිකිලි වැඩසටහනට අදාලව)  2022.03.31  දිනට පෙර ප්‍රධාන කාර්යාලය වෙත ලැබීමට සැලස්වීම
මෙවර කාර්තුමය වශයෙන් ප්‍රතිපාදන වෙන්වන බැවින් තෝරාගත් ප්‍රතිලාභීන් සදහා වැසිකිළි ඉදි කිරීමේදී දෙවන කාර්තුවේ රු.7,500/-ක මුදල‍ක් නිදහස් කළයුතු අතර එයින් වැසිකිළි  වළ සකස් කිරීමත්, අත්වාරම් දැමිමත්,                                                           තුන්වන කාර්තුවේ නිදහස් කරන රුපියල් 15,000    ක මුදලින් බිත්ති බැඳිම  හා පෝච්චිය සවිකිරීමත්, අවසන් කාර්තුවේ නිදහස් කරන රුපියල් 7,500/- ප්‍රතිපාදන වලින් වැඩ නිමකිරීමත් කල යුතුව ඇත. 
ඇමුණුම 07
සමෘද්ධි කැකුළු ළමා සමාජ හා සංස්කෘතික වැඩසටහන
දැයේ දරුවන්ගේ හෙට දවස සුරක්ෂිත  කිරිමේ අරමුණ සාක්ෂාත් කර ගැනීම මෙන්ම අනාගත වැඩ ලෝකයට ගැලපෙන අයුරින් දරුවන් නිර්මාණය කිරීම සඳහා වයස අවු 05 – 18 අතර වයසේ පසුවන දරුවන් ග්‍රාමීය මට්ටමින් සමෘද්ධි කැකුළු ළමා සමාජ වටා ඒකරාශී කරමින් ඔවුන් සමග විවිධ ක්‍රියාකාරකම්වල යෙදෙමින් දැනුම, ආකල්ප, කුසලතාවලින් පිරිපුන් ගුණ නුවණින් යුතු අභියෝග ජය ගත හැකි දරුවන් දැයට දායාද කිරීම මෙම වැඩසටහන තුළින් අපේක්ෂිතය.
2020/2021 වර්ෂවල පැවැති  Covid වසංගත තත්ත්වය නිසා සමෘද්ධි කැකුළු ළමා සමාජ සංස්කෘත හා සාහත්‍යය තරඟය පැවැත්වීමට නොහැකි විය.  එම කාලයේ පැවැති මාර්ගගත අධ්‍යාපනයට තාක්ෂණික මෙවලම් වැඩිපුර භාවිතා කිරිම නිසා ළමුන් මානසික පීඩනයන්ට ලක්ව ඇති බව වාර්තා වේ. මෙම තත්ත්වය අවම කර ගැනීම සඳහා ලැබි ඇති සිමීත ප්‍රතිපාදන සීමාව තුළ ප්‍රාදේශිය මට්ටමේ හා දිස්ත්‍රික් මට්ටමේ තරඟ පමණක්වත් මෙවර පැවැත්වීමට සැලසුම් කර ඇත. 
2022 වර්ෂයේ ලැබි ඇති සිමිත  ප්‍රතිපාදන සීමාව තුළ දිස්ත්‍රික් මට්ටමේ තරඟය පමණක් පැවැත්වීමට අවශ්‍ය ප්‍රතිපාදන  ලබාදීමට අපේක්ෂිතය . මේ සම්බන්ධයෙන් උපදෙස් පත්‍රිකාව ඉදිරියේ දී නිකුත් කරනු ලැබේ
